
Kommunestyret

___________________________________________________________________________

MELDINGAR

Saka blir avgjort av:

Kommunestyret

Vedlegg:

Kontrollutvalet i Hemsedal kommune: Møtebok sak 09/2007 – Forvaltningsrevisjonen: Regionrådet i Hallingdal, endeleg rapport.

”Rapport fra forvaltningsrevisjonen – Politisk styring og kontroll med virksomheten i Regionrådet”

Dokument i saka:

Som vedlegg

Saksopplysningar:

Som vedlegg

Vurdering:

Saka vert lagt fram som melding til noverande kommunestyre, og vil bli lagt fram som sak til det nye kommunestyret.

Rådmannen si tilråding:
Hemsedal kommune

Sakshandsaming


Saknr .:
68/07


Arkivsaksnr: 07/1162



Arkivkode:
500 

Saksbehandler: Gabriel Johannessen

___________________________________________________________________________

Saksnummer
Utvalg
Møtedato


PS 68/07
Kommunestyret
30.08.2007 

___________________________________________________________________________

OVERSYN OVER LØNSKOSTNADER PR 31.07.2007

Saka blir avgjort av:

Kommunestyret

Vedlegg:

Lønsrekneskap pr.31.7.2007 

Samla lønsutgifter pr. 31.7.2007, vurdert mot forbruk i tilsvarande periode 2006.

Dokument i saka:

Lønsrekneskap pr.31.7.2007 

Samla lønsutgifter pr. 31.7.2007, vurdert mot forbruk i tilsvarande periode 2006.

Saksopplysningar:

I samband med handsaming av tertialrapport for 1.tertial 2007 i møte 28.5.2007, K-sak 35/07, bad kommunestyret rådmannen leggje fram tal for lønsutviklinga pr. 31.juli i første formannskap / kommunestyre etter ferien.

Tala vart sendt ut som meldingssak til formannskapet 15.august og handsama i Formannskapet i møte 21.august.

Kort om forbruk pr. 31.juli 2007. 

Tala for forbruk av løn syner følgjande utvikling:

	Lønsutgifter pr. 31.juli 2007
	2007
	2006

	Løn pr. 31.juli
	41 425 686
	38 387 191

	Sjukepengar
	1 916 443
	1 272 322

	Løn ekskl. sjukepengar
	39 509 243
	37 114 869


I føresetnadene  for budsjettering av løn vil kommunane kvart år rekne inn sosiale utgifter. Hemsedal kommune har i 2007 9% premie til KLP og STP, samt 10.6% arbeidsgjevaravgift. Tilsvarande tal for pensjonspremie og arbeidsgjevaravgift i budsjett 2006 var 10% og 14.1%. 

For at tala skal kunne samanliknast for dei to åra må difor løn korrigerast for sosiale utgifter. Satsen vert hav 20.55% i 2007 og 25.5 % i 2006.

Fråtrekk for nyoppretta stillingar 2007.

Det er med verknad frå anten hausten 2006 eller 1.1.2007 oppretta fleire nye stillingar:

· Nye avdelingar barnehage

· Styrking av stillingar skulen

· Nye stillingar innan helse, sosial, barnevern

· Nye stillingar teknisk etat

Desse stillingane må trekkjast ut for å kunne samanlikne tala. I berekninga er stillingar på teknisk IKKJE trekt ut, av di det ikkje har blitt tilsett nokon i heimlane. Dette går og fram av eit større underforbruk av løn på teknisk etat.

Ut frå dette syner forbruk pr. 31.juli følgjande:

	Netto løn fråtrekt sosiale utgifter
	32 773 067
	29 571 245

	Fråtrekk nye stillingar 2007( verknad 7 månader):
	 
	 

	Barnehagar, helse, Ulsåk skule, sosial
	1 774 578
	 

	Netto sml.bar løn 2006 og 2007
	30 998 489
	29 571 244

	Lønsauke i 2007
	1 427 245
	 

	Lønsauke i %
	4,8 %
	 


Konklusjon:

Lønsauken samla sett er 4.8% frå 2006 til 2007. Dette er heilt i tråd med sentrale styresmakter sine prognoser som og seier 4.8%.
Avvik:

Avvik vert nærare kommentert under vurderingar. 

Forhold til overordna plan:

Ikkje vurdert

Miljøkonsekvensar:

Ikkje vurdert

Økonomiske konsekvensar:

Ingen

Vurdering:

1. Ansvar: Rådmannen ( ansvar 1000-1080)

Ansvarsområdet syner underforbruk i perioden. Dette heng noko saman med bokføringstekniske forhold. Underforbruk skal dekkje opp delar av lønsutgifter stilling kultur- og informasjonskonsulent. Etaten har ikkje nytta vikar under sjukdom. Elles dekkjer ansvarsområdet godtgjersle til politisk verksemd, der utgifter til godtgjersle så langt i 2007 er mindre enn budsjettert.

2. Ansvar: Kultur- og oppvekstsjefen ( ansvar 2010 – 2400 )

Overforbruk under ansvar 2010 kan sjåast opp mot underforbruk under rådmannen.

For samtlege skular, barnehage, kultur- og musikkskule er det eit avvik (underforbruk) på om lag kr 140 000 ( 9 pro mille ) av eit budsjett på om lag 15.8 mill kr

     3. Ansvar: Helse- og sosialsjefen( ansvar 2500 – 2600 )

Rapporten syner eit relativt stort overforbruk, i motsetnad til rapport pr. 1.tertial 2007. Dette har si forklaring. Overskridinga er i all hovudsak knyta til 

· Vaktordning legar

· Løn til flyktningar

Tilskot til legar ( vakt sommar) har tidlegare blitt betalt til sjølstendig næringsdrivande og er ført som utgift eit anna stad i budsjett.

Løn til flyktningar skal innrapporterast i lønssystemet, med ikkje budsjettast som vanleg kommunal løn. Det er dekning for utgiftene i budsjettet.

Helse- og sosialsjefen seier i sitt uttale til lønsforbruket pr.31.7.2007 at det er under kontroll og at etaten vil kome ut i balanse pr.31.12.2007.

Dette inneber at lønsauken oppgitt i framlagte rapport ( 4.8%) faktisk sett er klart mindre og mindre enn forventa frå sentrale styresmakter når det vert tatt omsyn til endra rutiner for føring vaktgodtgjersle og løn flyktningar.

3. Ansvar: Pleie- og omsorgsjefen ( ansvar 2700 – 2730 )

Tertialrapporten pr. 1. tertial 2007 synte eit stort overforbruk. Det er framleis eit klart overforbruk, og som ikkje kan bli retta opp i løpet av 2 månader ( mai og juni). Det er imidlertid ein positiv trend at overforbruket relativt sett er redusert. 

Førebels melding om lønsforbruk frå etaten gjeldande sommaren 2007 syner ei vidare positiv utvikling. Det er nytta om lag kr 200 000 mindre til ferievikar.

Rådmannen vil elles peike på at lønsbudsjett pleie – og omsorg nominelt er det same i 2007 som det var i 2006. Det inneber ein reell lønsreduksjon på vel 4% !

4. Teknisk etat( ansvar 3010 – 3400 )

Etaten har eit underforbruk på løn på om lag kr 800 000 pr. 31.7.2007. Dette skuldast i all hovudsak ledige stillingsheimlar ( plan, teknisk drift, landbruk).

Det er likevel ein positiv utvikling. Alle stillingar teknisk drift er no besett, det er søknader til planleggjarstillingane og ledig stilling som leiar landbruk / næring vil og snart vera besett.

Andre merknader:

Pensjonspremie.

Rådmannen kan opplyse at KLP-premie vil bli noko mindre enn budsjettert. Godt driftsresultat i KLP er årsaka til dette. Dette vil ikkje gå fram av vedlagte lønsrekneskap. So vist til under saksopplysningar vil pensjonspremie bli lagt inn årleg med ein fast sats. Avrekning av pensjonsutgifter skjer ikkje i kommunen sitt driftsrekneskap, men vert ført mot eigne balansekonti.

Sjukefråver:

Rådmannen kan opplyse at tal for sjukefråveret i 2.tertial syner ein positiv trend.

Rådmannen si tilråding:

Kommunestyret tar rådmannen si melding om lønsrekneskapet pr. 31.juli 2007 til orientering.

Hemsedal kommune

Sakshandsaming


Saknr .:
69/07


Arkivsaksnr: 07/1160

F32 &73

Saksbehandler: Janne M.B . Kirkebøen

OPPMODING OM BUSETTING AV FLYKTNING

Saka blir avgjort av:

Kommunestyret

Vedlegg:

· Mail frå IMDI 29.08.2007 ”Busetting”

Dokument i saka:

· Brev frå IMDI dagsett 08.06.2006 ”Anmodning om busetting av flyktningar i 2007, 

      arkiv sak 07/655

· Rundskriv H-21/05

· Rundskriv 01/07 Integreringstilskudd for år 1 og år 2-5 i 2007, IMDI (integrerings og mangfoldsdirektoratet )

· Lov av 4 juli 2003 nr 80 om introduksjonsordning og norsk opplæring for nyankomne innvandrere ( introduksjonsloven)

Saksopplysningar:

Hemsedal kommune har fått oppmodning frå Integrasjons- og mangfoldsdirektoratet (IMDI) om busetting av ein bestemt person frå Somalia på. Ho har fått opphald med flyktningestatus den 27.07.2007. IMDI ber om at Hemsedal kommune fattar eit positivt vedtak om busetting, då mor, stefar og 3 søsken vart busett i Hemsedal i 2005. Jenta er 27 år. Ho har budd hjå mor si sidan 06.09.2006.

Hemsedal kommune vedtok i kommunestyret den 28.06.2007 Handlingsplan for busetting og integrering av flyktningar. Saks nr 48/07, arkivsak nr 06/1396. Det står i planen at kommunen kan busette maksimum 15 personar i løpet av ein 3 års periode. Det er ein føresetnad at det årleg blir fatta eit positivt vedtak i kommunestyret om busetting og at kommunen kan tilby eit godt og forsvarleg tilbod i høve til kvalifisering og integrering som kan finansierast av statstilskot.

Ein person kan velje å busette seg på eigenhand kvar han vil. Ein føresetnad då er at vedkomande er sjølvhjulpen. Dette utløysar ikkje dei same rettane for vedkomande, men kommunen vil få integreringstilskottet.

Uansett om kommunen har vedtak om busetting eller om nokon busett seg på eigenhand, vil kommunen få integreringstilskot, jf rundskriv 1/07.

Integreringstilskot

Busettingsår                                    Sats

År-1 (2007)                                     kr 130 000 (vaksne )*

                                                        Kr 110 000 (born)*

År-2 (2006)                                     Kr 113 000

År-3 (2005)                                     Kr  92 000

År-4 (2004)                                     Kr  71 000

År-5 (2003)                                     Kr  70 000

*personar reknast som vaksen det året dei fyllar 18 år.

Eldretilskot kr 120 000 (eingangstilskot), personar over 60 år

Tilskot ved busetting av personar med kjente funksjonshemmingar

Tilskot 1: kr 140 000 ( eingangstilskot )

Tilskot 2: Inntil kr 700 000 i innil 5 år ( busette etter 01.01 2006 )

Skuletilskot kr 9 150

Særskild tilskot for einsleg mindreårig kr 106 500.

Forhold til overordna plan:

I kommuneplan 1999- 2011, stadfesta 25.08.99, sak KS 57/99, er det ikkje nemnt noko særskilt om mål og visjonar i høve til busetting og integrering av flyktningar eller ordinær busetting frå andre land. 

Det blei i kommunestyret 28.06.2007 vedteke ein handlingsplan for busetting og integrering av flyktningar i Hemsedal kommune.

Miljøkonsekvensar:

Det har positive sosiale konsekvensar for den aktuelle familien.

Økonomiske konsekvensar:

Kommunen får over ein 5 års periode kr 476 000 ( basert på tilskotsbeløp i år 2007) for ein vaksen person som er busett etter vedtak frå UDI. For år 2007 vil kommunen få heile 1.års integreringstilskott utbetalt ved busetting. 

Sidan familien allereie er etablert i kommunen, vil det ikkje bli nokre vesentlege etableringskostnader ved denne busettinga.

For personar mellon 18 og 55 år har kommunen plikt til å tilby introduksjonsprogam og introduksjons stønad i to år. Introduksjons stønaden utgjer 2G av folketrygda sitt grunnbeløp. Jf § 8. Pr i dag gjer dette ei årleg utbetaling på ca 126 000. 

Andre spesielle utgifter vil vere utgifter til tolk den fyrste tida.

Vurdering:

Hemsedal kommune kan seie nei til oppmodninga frå IMDI. Dei vil då vere pliktig til å finne ein busettings kommune til denne personen. Skal familien vere saman må anten familien flytte, eller vedkomande kan velje å eigenbusette seg i Hemsedal. Det vil totalt ikkje vere store økonomiske konsekvensar for kommunen over tid, sidan familien allereie er busett her. Det er og snakk om ei ung dame som etter skulegang vil kunne kome seg ut i arbeid og bli sjølvstendig.

Rådmannen si tilråding:

1. Hemsedal kommune stiller seg positive til anmodning frå IMDI om busetting av ein  

      bestemt person frå Somalia.

2. Integreringstilskotet for denne personen for 2007 går inn i budsjettramma til Helse og sosialetaten, på lik line med resten av integreringstilskotet.

Hemsedal kommune

Sakshandsaming


Saknr .:
70/07


Arkivsaksnr: 07/864



Arkivkode:
024 

Saksbehandler: Borghild Moen

___________________________________________________________________________

Saksnummer
Utvalg
Møtedato


PS 70/07
Kommunestyret
30.08.2007 

___________________________________________________________________________

SØKNAD OM Å BLI MED I KVALITETSKOMMUNEPROGRAMMET

Saka blir avgjort av:

kommunestyret

Vedlegg:

Utkast til søknad deltaking i kvalitetskommuneprogrammet

Dokument i saka:

1. Brev frå Kommunal- og regionaldepartementet – Invitasjon til deltaking i kvalitetskommunesamarbeidet, den 12.06.2007, arkivsak 07/864-1   

2. Stortingsmelding nr 25 (2005-2006), Mestring, muligheter og mening.

3. FOR-2002-12-20-1731 Forskrift om internkontroll i sosial- og helsetjenesten
4. FOR-2003-06-27-792, Forskrift om kvalitet i pleie –og omsorgstjenestene for tjenesteyting etter lov av 19. november 1982 nr 66 om helsetjenesten i kommunene og etter lov av 13. desember 1991 nr 81 om sosiale tjenester m.v.(kvalitetsforskrifta)

5. Demensplan vedteken i kommunestyret 28.06.07, sak 50/07, arkivsak06/973

6. Plan for funksjonshemma vedteken i kommunestyret 28.06.07, sak 46/07, arkivsak 07/638

Saksopplysningar:

Hemsedal kommune er invitert til deltaking i kvalitetskommunesamarbeidet, jf brev frå Kommunal og regionaldepartementet den 12.06.07, arkivsak 07/864-1. Søknaden må vere handsama på politisk nivå, og det skal kome fram av søknaden på kva for måte lokalpolitikarane, administrativ leiing og tilsette/folkevalte har samarbeida om søknaden.

Søknadsfrist for å bli med i neste pulje er 01.09.07. Det er planlagt oppstart av ytterlegare 2 nye puljar i 2008. 

Målet med kvalitetskommuneprogrammet er å auke kvaliteten innan pleie- og omsorgstenesta og oppveksttenesta slik at innbyggjarane merkar forbetring. Dette skal skje gjennom samhandling mellom folkevalte, leiarar og tilsette. Det er eit særskilt mål å redusere sjukefråværet. Aktiviteten skal bygge på arbeid som allereie blir eller er gjort, og utfylle og forsterke eksisterande arbeid.

Forventningar til kommunen:

1 Prosjekta bør vare i 2-3 år

2 Ta ugangspunkt i kommunens reelle utfordringar

3 Kommunen bestemmer sjølv innsatsområde og arbeidsform

4 Legge vekt på samarbeid på tvers av fag og sektorar

5 Involvering av ressursar utanfor kommuneorganisasjonen

6 Betre kvalitet for innbyggjarane. 

• Å skape realistiske forventningar gjennom god informasjon 

• Å forbetre resultat 

• kva innbyggarane vil kunne forvente seg i kontakten, dialogen og samhandlinga med kommunen 

• opplevd kvalitet i kontakten mellom medarbeidar og innbyggjar 

7 Det skal vere eit obligatorisk mål å redusere sjukefråværet.

8 Aktiviteten skal bygge på arbeid som allereie blir eller er gjort, og utfyller og forsterkar eksisterande arbeid. Fokus rettes mot pleie- og omsorgssektoren og oppvekstsektoren. 

9 Samarbeidet lokalt må spesielt involvere medarbeidarane som møter innbyggarane. 

10 Kommunane skal i all hovudsak trekke på egne krefter, med bistand frå prosjektets innsatsteam og ressursmiljø. 

11 Det lokale arbeidet må ha god forankring hos de folkevalte. 

12 Arbeidet skjer innanfor kommunens vedtekne økonomiske ramme. 

13 Intensjonane i Hovudavtalen skal bli ivaretatt. 

Kva får kommunen frå sentralt hald:

1 Fagleg rettleiing

2 Erfaringsutveksling / nettverk

3 Prosessbistand

4 Kompetansetilførsel

5 Kan få økonomisk stønad i avgrensa grad.

Måla treng ikkje vere detaljert på søknadstidspunktet, men det skal kome fram av søknaden:

1 Eigne innsatsområder

2 Korleis ein tenkjer å arbeide,

3 Sikre involvering og korleis ein tenkjer trepartssamarbeidet organisert.

4 Ein overordna tidsplan 

5 Mål for eiget forbetringsarbeid, også når det gjelder sjukefråværsreduksjon. 

Trepartsamarbeidet har følgjande bærebjelkar:

· Likeverde mellom partane

· Dialogprega kommunikasjon

· Felles forståing

· Felles ansvar

Kvalitetskommuneprogrammet baserer seg på eit initiativ regjeringa har tatt til eit samarbeid mellom staten, KS og arbeidstakarorganisasjonane i kommunesektoren om utvikling av kvalitet i helse- og omsorgssektoren og oppvekstsektoren i kommunane, jf kap. 7.1.1 stortingsmelding 25 (2005-2006), mestrering, muligheter og mening. Vidare blir det i denne stortingsmeldinga peikt på ein del utfordringar som kommunen står ovanfor:

1 Nye brukargrupper som treng ein annan fagleg kompetanse og eit livsløpsperspektiv på omsorgstilbodet

2 Ei aukande tal på eldre som vil krevje utbygging av utbygging av kapasitet og auka kompetanse på aldring, med spesielt fokus på demens og samansette lidingar. 

3 Mangel på omsorgsytarar

4 Det er behov for ein betre medisinsk og tverrfaglig oppfølging av omsorgstenesta sine tenestemottakarar. 

5 Kommunen må tilby ei meir aktiv omsorg. Det vil krevje ei større fagleg breidde slik at omsorgstilbodet dekker psykososiale behov og kan gis ein meir aktiv profil.

I følgje forskrift om internkontroll i sosial- og helsetenesta skal kommunen ha eit internkontrollsystem som mellom anna:

· Sikrar at arbeidstakarar har tilstrekkeleg kunnskap og dugleik innan aktuelt fagfelt

· Sikrar at arbeidstakarane medverkar til at samla kunnskap og erfaring blir utnytta

· Gjer bruk av erfaringar frå tenestemottakarar og pårørande til forbetring av verksemda.

· Sikre oppfylling av myndigheitskrav, og har system for å ha oversikt der det er fare for svikt og manglar for oppfylling av slike krav

· Sikre kontinuerleg forbetring i verksemda.

Kvalitetsforskrifta sitt formål, jf § 1 skal bidra tl å sikre at personar som mottek pleie- og omsorgstenester etter kommunehelsetjenesteloven og sosialtjenesteloven får ivaretatt sine grunnleggande behov med respekt for det enkelte menneskets sjølvråderett, eigenverd og livsførsel. 

Kommunen skal jfr kvalitetsforskrifta § 2 etablere et system av prosedyrar som søker å sikre at: 

· tenesteapparatet og tenesteytarane kontinuerlig har som mål  at den enkelte bruker får de tenester vedkommande har behov for til rett tid, og i samsvar til individuell plan når slik finnes.

· det blir gitt ein heilskapleg, samordna og fleksibelt tenestetilbod som tek vare på kontinuitet i tenesta

· brukarar av pleie- og omsorgstenester, og eventuelt pårørande/verje/hjelpeverje, medverkar ved utforming eller endring av tenestetilbodet. Den enkelte brukar skal bli gitt medbestemming i samband med den daglige utføringa av tenestene.

Leiargruppa drøfta den 13. august 2007 om kommunen skulle ta initiativ til å søkje om deltaking i kvalitetskommuneprogrammet. Det vart konkludert med at pleie- og omsorgssjef og helse og sosialsjef skulle ta initiativ til å kalle inn til møte med ordførar, leiar for hovudutval for livsløp og tillitsvalte for å avklare om Hemsedal kommune burde søkje om å få delta i kvalitetskommuneprogrammet.

I møte mellom politikarar, tillitsvalte og representantar frå administrasjonen vart det konkludert med at fremje sak til kommunestyret om godkjenning av søknad om deltaking i kvalitetskommuneprogrammet med opptak den 01.09.07. 

Samandrag av utkast til søknad

Hemsedal kommune søkjer om å få vere med på kvalitetskommuneprogrammet frå hausten 2007.

Målet er å auke kvaliteten på det kommunale tenestetilbodet slik at innbyggjarane merker ein forbetring.

Det blir oppretta ei styringsgruppe beståande av 2 politiske representantar. Dette bør vere ordførar og ein politisk representant som hovudutvalet for livsløp utnemner. 2 representantar frå administrasjonen som rådmannen utnemner. Ein av representantane bør vere frå leiargruppa. 2 representantar for dei tilsette/tillitsvalte. Dei tillitsvalte vel sjølv representantane. 

Styringsgruppa konstituerer seg sjølv. Styringsgruppa skal følgje programarbeidet, godkjenne prosjektplanar og rapportering. Styringsgruppa har ansvar for at evaluering skjer etter ein fastsett plan, samt ansvar for sluttrapportering 

Det må settast saman ei prosjektgruppe for kvart av hovudmåla. I dei målområder som er retta mot innbyggjarar og tenestemottakarar, bør brukarrepresentantar vere presentert i prosjektgruppe og arbeidsgrupper. Det skal vere representantar for dei tilsette i prosjektgruppene og arbeidsgruppene. Det skal vere representantar som er valt av politisk nivå i alle prosjektgrupper. Det bør og vere politiske representantar i dei arbeidsgruppene der det er formålsteneleg. Det skal oppnemnast ein leiar for prosjektgruppene som skal rapportere til styringsgruppa. Vidare må det oppnemnast ein leiar for kvar av arbeidsgruppene som rapporterer til prosjektgruppa.

Følgjande hovudmål er foreslått i søknaden: 

Mål 1:

Utvikle og utøve gode samorda tenester til personar med nedsett funksjonsevne slik at dei reelt opplever ein auka livskvalitet.

Mål 2:

Utvikle eit godt, samordna kvalitetssystem 

Mål 3:

Auka nærvær blant dei tilsette

Målet er eit nærvær på 95,5%.
På søknadstidspunktet er det berre hovudmåla som er fastlagt. Styringsgruppa og prosjektgruppe må i kartleggingsfasen utarbeide delmål og arbeidsmål samt oppnemne arbeidsgrupper.  Styringsgruppa og prosjektgruppene må også i kartleggingsfasen fastsette tidspunkt for viktige milepæler. 

Ein fullstendig framdriftsplan må bli fastsett av styringsgruppa i samarbeid med prosjektgruppene.  

Evaluering skjer regelbunden og etter ein plan som styringsgruppa må fastsette. Det bør bli gjennomført ein evaluering minimum ved kvar tertialrapport og ved utarbeiding av kommunen sin årsmelding.

Etterkvart som ulike delmål blir oppnådd kan tiltak bli sett i verk. Tiltak som går utanom allereie vedtekne budsjettrammer må innarbeidast i budsjett og økonomiplan. 

Sluttrapportering bør skje i god tid før budsjettbehandling i 2009, slik at tiltak i kan bli innarbeidd i budsjett- og økonomiplan.

Forhold til overordna plan:

Mål og visjonar for Hemsedal som eit samfunn i utvikling står det i kommuneplanen:

Ta vare på Hemsedal – vekst og utvikling bygd på natur, kultur og livskvalitet.

I kommuneplanen står det mellom anna følgjande langsiktige og overordna mål for kommunen si verksemd:

· Kommunen skal ha eit så godt tilbod på omsorgstenester at innbyggjarane føler tryggleik når hjelpebehovet melder seg.

· Oppmuntre eldre menneske til å ta ansvar for eigen omsorg

· Tenestene skal tilpassast den enkelte sine behov

· Det skal leggjast vekt på eit godt samarbeide med pårørande og friviljuge organisasjonar

· Kommunen skal leggje til rette for god informasjon til pensjonistar om ulike tilbod og rettar

· Gjera seg nytte av dei eldre som ein ressurs

· Funksjonshemma skal oppleve tryggleik, trivsel og kjensla av å utvikle seg sjølv.

· Tilbodet skal vere tilpassa brukar. Barn med særskilt behov vert prioritert

I kommuneplanen står det om utvikling av kommunen som organisasjon:

· Ein organisasjon som set brukarane i sentrum

· Ein utviklingsorientert organisasjon som er i stand til å prioritere innsats etter mål

· Ein effektiv organisasjon

· Ei verksemd med måleretta personalpolitikk og godt arbeidsmiljø

· Målretta arbeid for å vitalisere det lokale folkestyret

· Målretta kompetanseoppbygging i alle ledd.

· Det skal lagast retningsliner for å kvalitetssikre kommunal sakshandsaming

· Brukarane skal ha svar eller tilbakemelding på sine spørsmål / førespurnader innan fastsett frist.

· Syte for at personale har naudsynt kompetanse. Investere i utvikling og utnytting av menneskelege kvalitetar i organisasjonen. 

I juni 2007 vedtok kommunestyret 2 planar,  plan for funksjonshemma og demensplan,  som seier at det skal arbeidast for utvikling av kvalitativt gode tverrfaglege tenester for menneskjer med nedsett funksjonsevne. 

Miljøkonsekvensar:

Kvalitetskommuneprogrammet kan gje ei rekke positive miljøkonsekvensar med tanke på helsemessige og sosiale forhold, mellom anna:

· Betre samhandling mellom politikarar, brukarar, administrativ leiing og tilsette i utforming av tenestetilbodet.

· Utvikle arbeidsverktøy for å gje rett og kvalitativt godt tenestetilbod.

· Skape realistiske forventningar gjennom god informasjon

· Dette kan gje ein auka livskvalitet til brukarane.

· Skape ein god arbeidsplass for dei tilsette

Økonomiske konsekvensar:

I all hovudsak skal arbeidet bli knytt opp mot det ordinære arbeidet som blir gjort i kommunen eller som må gjerast. Store delar av prosjektarbeidet kan bli gjennomført innan dei budsjettrammer som kommunen har i dag eller som vil vere kostnadskrevjande uansett om kommunen blir med i kvalitetskommunesprogrammet eller ei. Ved å vere med i kvalitetskommuneprogrammet får til ei betre samordning og styring av alt arbeidet som allereie blir eller er planlagt skal gjerast i kommunen.  Eit mål er at prosjekta fører til kvalitativ og meir kostnadseffektive tenester. Det skal vere eit sjølvstendig mål å få ned sjukefråværet som å sikt vil kunne redusere kostnadene til kommunen og samfunnet. 

Det vil bli auka kostnader til reise, opphald samt dekking av utgifter til kurs og seminar, men dette bør kunne dekkast innan dei ordinære budsjettrammene. 

Under kartleggingsfasen bør det lagast eit prosjektrekneskap som viser kostnader for prosjekta, på tvers av etatane. I den grad det går utover tildelte budsjettrammer må dette bli forsøkt innarbeid i ordinært budsjettarbeid.

Ved å vere med i kvalitetskommuneprogrammet kan kommunen utvikle gode målings- og styringsverktøy. 

 Det blir søkt fylkesmannen om prosjektmidlar for oppretting av ein prosjektstilling som skal sjå på tenester for personar med nedsett funksjonsevne. 

Vurdering:

Kommunen har mange langsiktige overordna mål som femner om det som er hovudmålet med kvalitetskommuneprogrammet. Vidare er det mykje arbeid som blir gjort eller som er planlagt sett i gang som og femner om måla med kvalitetskommuneprogrammet, samt at kommunrn har ein rekke utfordringar å ta tak i. Dette gjeld ikkje minst å få til ei betre samordning og organisering av tenester for personar med nedsett funksjonsevne. Det kjem fram av begge de nyleg vedtekne planane og utfordringar som blir peikt på i st.meld 25. 

Kommunen må utarbeide kvalitetssystem (internkontroll) både innan helse, sosial, barnevern, pleie og omsorg og innan skule og barnehage. Vidare må kommunen ha internkontroll i høve til helse- miljø og sikkerheit. Eit godt samorda kvalitetssystem vil vere eit godt arbeidsverktøy for kommunen, og det vil sikre kvalitative gode tenester til brukarar.  

Det er fordelane å løyse desse utfordringane gjennom kvalitetskommuneprogrammet, det vil bli lagt betre til rette for systematisk prosjektarbeid, og ikkje minst vil vi dra stor nytte av å delta i nettverksarbeid og få kompetansetilførsel til kommunen vår. 
Rådmannen si tilråding:

Hemsedal kommune godkjenner søknad om deltaking i kvalitetskommuneprogrammet.

